
〈三禮圖輁軸〉

〈聶崇義集注。既夕禮云。遷于祖用軸。註云。遷。徙也。徙于祖。謂朝祖廟也。檀弓曰。殷朝而殯于祖。周朝而遂葬焉。盖象平生將出。必辭尊者。軸。輁軸也。〉

〈軸狀如轉轔。刻兩頭爲軹軸。輁狀如長床穿程。前後著金而關軸焉。大夫諸侯已上有四周。謂之輴。天子盡之以龍。䟽云。軸。輁軸者。下記云。夷床輁〉

〈軸是也。云軸狀如轉轔者。此以漢法况之。漢時名轉軸爲轔。轔即輪也。故士喪禮云。升棺用軸。註云。軸輁。軸輁狀如床。軸其轔也。挽而行。是輪爲轔〉

〈也。云刻兩頭爲軹者。以軸頭爲軹。刻軸使兩頭細。穿入輁之兩髀。前後二者皆然。云軹牀如長床穿程。前後著金而關軸焉者。此輁旣云長如牀。則〉

〈有先後兩畔之木狀如牀髀。厚大爲之。兩畔爲孔。著金釧扵中。前後兩畔皆然。然後關軸扵其中。言程者。以其厚大可以容軸。故名此木爲程云。大〉

〈夫諸侯已上有四周。謂之輴者。大夫殯葬雖不用輴。士朝廟皆用輁軸。則大夫朝廟當用輴。諸侯天子𣩵塟朝廟皆用輴。但天子盡轅爲龍。謂之龍〉

〈輴。大夫諸侯雖不盡轅。以其皆有四周。故同名爲輴。案阮氏圖云。輁軸與輴長一丈二尺。廣四尺。士漆。大夫以朱飾。與浴牀。則天子盡轅爲龍。加赤〉

〈雲氣。　朝祖奠遣車馬。周禮天官。閣人。喪紀之事。設門燎蹕宫門廟門。燎地燭也。蹕。止行者。廟。在中門之外。　䟽曰。大喪以下。朝廟。及出塟之時。宫〉

〈中及廟門皆設門燎。蹕止行人也。燎。地燭也者。燭在地曰燎。謂若天子百。公五十。侯伯子男皆三十。所作之狀。盖百根葦。皆以布纏之。以蜜塗其上。〉


〈若今臘燭矣。對人手執者爲手燭。故云地燭也。又云廟在中門之外者。謂若小宗伯云。在宗廟是也。　設燎條内有委人共薪蒸。司烜氏共。墳燭庭〉

